
ZGHAZAGH LI “JIKSRU L-LIGI”

Gheziez hbieb zghazagh, meta llum qgeghdin ittemmu l-kors akkademiku fis-Seminarju
Minuri taghna, il-parir tieghi huwa wiehed: kunu lesti biex “tiksru 1-1igi”, biex tkunu outlaws
jew persuni fuorilegge. Naturalment kif sejjer infissrilkom dan, mhux fis-sens ordinarju tal-
kelma.

I¢-¢ivilta taghna temmen hafna bil-ligijiet. Kollox huwa ddettat mil-ligi. Ghall-kotra, 1i tkun
gust ifisser li timxi skont il-ligi, u I-kuncett ta’ gustizzja huwa wiehed legali. Meta nahsbu li
tkun saret ingustizzja, nirrikorru ghand il-grati, fejn suppost hemm l-amministrazzjoni tal-
gustizzja. Ghalhekk, jekk wiehed ikollu htija, ikollu jhallas. Imma l-esperjenza tghallimna li
mhux kull meta kienet applikata l-ittra tal-ligi tkun saret gustizzja. Hafna drabi ninsew li the
law can be an ass u l-applikazzjoni taghha tikkawza ingustizzja flok gustizzja. Cic¢erun kien
jghid li “summum ius, summa injuria” — fis-sens li meta jkun hemm applikazzjoni rigida tal-
ligi, taf issir ingustizzja.

Barra minn hekk, normalment ahna nimxu bil-principju tal-proporzjon jew tal-ekwilibriju.
Nghidu ahna, jekk wiehed imur ghand hanut tal-merca biex jixtri l-halib, ghal kaxxa halib li
joffri tal-hanut, ix-xerrej ihallas il-prezz gust. Hekk ukoll meta nitkellmu dwar is-servizzi:
jekk haddiem jahdem jumejn, huwa ghandu d-dritt li jir¢ievi hlas proporzjonat ghall-energija
li jkun applika fix-xoghol. Ghad jghaddi z-zmien u hafna minnkom tilhqu u tibdew tagdu n-
nies skont il-professjoni taghkom. Hafna drabi meta wiehed jigi biex jithallas tal-parir jew
tal-ghajnuna professjonali li jkun ta, huwa jkejjel it-tariffa li jitlob bil-princ¢ipju tal-
proporzjon, fis-sens li jiehu f’kunsiderazzjoni kemm investa flus biex kiseb il-lawrja, kemm
ghamel sagrifi¢¢ju biex studja, u 1-bgija. Allura l-prezz ikun proporzjonat ghal dan kollu.

Gesll jridna mmorru °1 hinn mil-ligi: “Smajtu xi ntqal: Hobb lil ghajrek u obghod lill-ghadu
tieghek. Imma jien nghidilkom: Hobbu lill-ghedewwa taghkom”. Gesu ged jistedinna biex
immorru “kontra” din il-ligi. Nifhem li mhix sfida hafifa. Forsi wiehed jasal biex ma
jobghodx lill-ghadu tieghu, imma riglejh jehlu mal-art xhin jigi biex jaghmel il-pass 1-iehor u
jhobbu. Imma mal-Vangelu m’hemmx loghob jew kompromessi. Ghal Gesti 1-kelma “ghadu”
ma tezistix. Ligi ohra ta’ Mosé kienet il-lex talionis: “ghajn b’ghajn u sinna b’sinna”.
Hawnhekk ukoll ghandna applikazzjoni perfetta tal-princ¢ipju tal-proporzjonalita li f’dan il-
kaz jiggustifika i wiehed ipatti lil min ikun ghamillu d-deni. Imma l-orjentament li jaghtina
Gesu jxejjen dan il-principju: “Jekk xi hadd jaghtik daqqa ta’ harta fuq haddek tal-lemin,
dawwarlu l-iehor ukoll... jekk xi hadd igaghlek timxi mieghu mil wiehed, mur mieghu tnejn.
Aghti lil min jitolbok u ddawwarx spallejk lil min ikun irid jissellef minghandek” (ara Mt
5:38-42).

Fi kliem iehor, Gest jistedinna biex inkunu generuzi bhalma 1-Missier ghandu jdejh miftuha
ma’ kulhadd — “hu jtalla’ x-xemx tieghu sew fuq il-hziena u sew fuq it-tajbin u jnizzel ix-xita
sew fuq min hu tajjeb u sew fuq min mhuwiex”. Dan il-kliem ta’ Gesu jwaqqa’ principju
iehor li tant niddelittaw bih: il-prin¢ipju tal-meritokrazija. Alla ma jafx jaghzel bejn min hu
tajjeb u min hu inqas tajjeb, min hu sinjur jew fqir, min jiflah ihallas jew le, min hu kulur jew



iehor, b’sahhtu jew dizabbli, u nistghu nibgghu nsemmu. Hu ma jarax jekk ghandniex merti
jew le. Hu semplicement ihobbna ghax ahna lkoll uliedu.

Ghalhekk, meta wasaltu biex thallu l-iskola tas-Seminarju Minuri, nawguralkom li dak Gesu
li ltqajtu mieghu fil-klassi, fil-kurituri, fil-grawnd u fil-kappella tas-Seminarju — dak Gesu li
ghamiltu esperjenza tieghu fis-snin tal-formazzjoni (ghax allahares l-iskola ma ghenitkomx
tal-inqgas tixirfu fil-misteru ta’ Gesu!) — ikun ta’ ispirazzjoni ghalikom biex meta ’l quddiem
tilhqu certa stabbilta fil-hajja, bi mgibitkom intom tizbqu l-ittra tal-ligi pozittiva u tibdlu 1-
princ¢ipji tal-proporzjon u tal-meritokrazija bil-kmandament tal-imhabba. Hekk taghmlu
verament differenza. It-twemmin Nisrani mhux kif jikteb Nietzsche, “il-morali ta’ min hu
dghajjef u li jeqred il-ferh tal-hajja”. Ghall-kuntrarju, il-Vangelu jaghmilna hielsa, jghinna
nfarrku l-katina tal-vjolenza u fuq kollox jispirana naghmlu ghazliet li jghinuna nghixu
f’socjeta fraterna.



